
Iindlela zokulayeja zemithetho yekambiso yeenHlangano zokuQinisekisa ubuPhambili kwezeFundo nezokuThwasisa

ISAHLUKO SOKU-1

OKUBONELELWEKO OKUJAYELEKILE

Iinhlathululo

1. Emithetjhwaneni lena elinye nelinye igama namkha ikulumo ephiwe umqondo othile eMthethweni lona, izakuba nomqondo lowo, ngaphandle kwanobana umqondo wakhona ubonakale ungenye indlela:

"ukuvunyelwa" kutjho ukuphiwa komuntu, ihlangano namkha iziko, isitifikeyiti, ngokuvamileko, isikhathi esithile, nakakhombise ubukghoni bokufeza umsebenzi othile ehlelweni lokuqinisekisa ubuphambili elenziwe ngubuPhathimandla beSewula Afrika bezokuFaneleka,
malungana noMthetho wakhona;

"uMthetho" utjho uMthetho wobuPhathimandla beSewula Afrika bezokuFaneleka ka-1995, (Umthetho wama-58 ka-1995);

"umhlungi" utjho umuntu otloliswe nefaneleko iHlangano yokuQinisekisa ubuPhambili kwezeFundo nakwezokuThwasisa malungana neendlela ezibekelwe irhuluphelo leyo yiHlangano yokuBeka amaBanga ukulinganisa ipumelelo yamabanga nokufaneleka okuthile wesiSeko
sesiTjhaba sezokuFaneleka, kanti "umhlungi wekoro" usatjho umqondo ofanako;

"ukutloliswa kwesikhatjhana" kutjho ukutloliswa kweziko langasese lezefundo ephakameko njengoba kusitjho uMthetho wezeFundo ePhakeme, ka-1997, (we-101 ka-1997;

"kwekoro" kutjho ukuba sehlathululweni namkha ekorweni ethunyiweko yehlangano namkha yesiqhemu esibalwe emithethweni lena;

"iHlangano yokuQinisekisa ubuPhambili kwezeFundo nakwezokuThwasisa" itjho ihlangano evunyelwe ngokwesahlukwana sesi-5 (1) (a) (ii) soMthetho lona, ecalene nokutjhejisisa kanye nokuhlolisisa iimpumelelo ngokwamabanga nokufaneleka wesitjhaba, kanye nephiwe
imisebenzi ethile emalungana nokutjhejisisa nokuhlolisisa amabanga namkha ukufaneleka wesitjhaba ngokwesahlukwana sesi-5 (1) (b) (i) soMthetho lo;

"ihlangothi" litjho indawo ethile yokufunda esetjenziswa njengendlela yokutlama yesiSeko sesiTjhaba sezokuFaneleka;

"ukulungisa" kutjho umsebenzi oqinisekisa bona ukuhlungwa kwemiphumela ebalwe emabangeni nasekufanelekeni kwesiSeko sesiTjhaba sezokuFaneleka kuyasebenza befuthi kuthembekile;

"ihlangano elungisako" itjho ihlangano ebekelwe lokho ekhethwe ngubuPhathimandla enerhuluphelo yokulungisa;

"iHlangano yesiTjhaba yamaBanga" itjho ihlangano etloliswe malungana nesahlukwama sesi-5 (1) (a) (ii) soMthetho lo, ecalene nokuthola amabanga nokufaneleka kwezefundo nasekuthwasiseni, nephiwe imisebenzi ethile ephathelene nokutloliswa kwamabanga nokufaneleka
esitjhabeni ngokutjho kwesahlukwana sesi-5 (1) (b) (I) soMthetho lona;

"imiphumela" itjho imikhiqizo yokugcina ebonakala ngomqondo yomsebenzi wokufunda;

"okucalisiswa ntange" kutjho umsebenzi namkha irhuluphelo ephakathi kwekoro eqothelwe yihlangano namkha yisiqhemu emizamweni yayo;

"ihlangano yemisebenzi efundelweko" itjho ihlangano yangokomthetho etloliselwe lokho malungana nomthetho osebenza eenhlanganweni ezinjalo, namkha ihlangano yangokuzithandela eyenza imisebenzi ebalwe emthethweni lona yeenhlangano lezo kodwana ingakatloliswa
njalo;

"umboneleli" kutjho ihlangano eveza amahlelo wokufunda agcina ngamabanga nokufaneleka wesiSeko sesiTjhaba sokuFaneleka, ibe yengamele ukuhlungwa kwalokho;

"ukuqinisekisa ubuphambili" kutjho umsebenzi wokuqinisekisa bona izinga lobukghoni elibaliweko liyafezeka;

"ukuhlolisisa ubuphambili" kutjho umsebenzi wokuhlahluba iinkomba ezitjengisa izinga lobukghoni obenziwe.

"ihlelo lokwengamela ubuphambili" litjho umvango wemisebenzi eyenzelwa ukuqinisekisa bona izinga lobukghoni obubaliweko liphumelele

"amabanga atlolisiwe" atjho amabanga namkha ukufaneleka atlolisiwe wesiSeko sesiTjhaba sezokuFaneleka;

"ikoro" itjho indawana ehlathululiweko yemisebenzi yomphakathi, yerhwebo namkha yezefundo esetjenziswa ukubeka imikhawulo yeHlangano yokuQinisekisa ubuPhambili kwezeFundo nezokuThwasisa; kanti

"iHlangano yokuBeka amaBanga" itjho ihlangano etloliswe malungana nesahlukwana sesi-5 (1) (a) (ii) soMthetho lona, ecalene nokubeka amabanga nokufaneleka kwezefundo nezokuthwasisa, nephiwe imisebenzi ethile emalungana nokubekwa kwamabanga namkha ukufaneleka
wesitjhaba ngokutjho kwesahlukwana sesi-5 (1) (b) (i) soMthetho lona.

ISAHLUKO SESI-2

IINHLANGANO ZOKUQINISEKISA UBUPHAMBILI KWEZEFUNDO NEZOKUTHWASISA

Ukuvunyelwa

2. (1) IinHlangano zokuQinisekisa ubuPhambili kwezeFundo nezokuThwasisa zizakuvunyelwa ekorweni ngayinye ngubuPhathimandla ngerhuluphelo yokutjhejisisa nokuhlolisisa iimpumelelo malungana namabanga namkha ukufaneleka wesitjhaba, nezakuphiwa imisebenzi ethile
emalungana nokutjhejisisa nokuhlolisisa amabanga namkha ukufaneleka wesitjhaba malungana nesahlukwana sesi-5 (1) (b) (i) soMthetho

(2) Ekorweni lapho ingekho ebekiweko iHlangano yokuQinisekisa ubuPhambili kwezeFundo nezokuThwasisa namkha lapho ibhalelwa iHlangano yokuQinisekisa ubuPhambili kwezeFundo nezokuThwasisa ukwenza imisebenzi yayo, nalapho ubuPhathimandla bubona ingathi
kuyafuneka, ubuPhathimandla buzayenza imisebenzi neendiba lezi ezivame ukuphiwa iinHlangano zokuQinisekisa ubuPhambili kwezeFundo nezokuThwasisa

(3) Ihlangano namkha isiqhemu seenhlangano esifuna ukuvunyelwa njengeHlangano yokuQinisekisa ubuPhambili kwezeFundo nezokuThwasisa izakubekwa kwenye yeenkoro ezilandelako lezi:

a. ekorweni yezomphakathi
b. ekorweni yezomnotho; namkha
c. ekorweni yehlelwana lezefundo nezokuthwasisa

Iindlela zokuvunyelwa zeenHlangano zokuQinisekisa ubuPhambili kwezeFundo nezokuThwasisa

3. (1) Ihlangano namkha isiqhemu seenhlangano ezijamelele ikoro ebalwako emthethweni wesi-2 (3), ehlangabeza iindlela zokuvunyelwa ukuba yiHlangano yokuQinisekisa ubuPhambili kwezeFundo nezokuthwasisa ebalwe emthetjhwaneni wesi-(2), ingenza isibawo ebuPhathimandleni
ukuthi ivunyelwe njengeHlangano yokuQinisekisa ubuPhambili kwezeFundo nezokuThwasisa.

(2) Ihlangano leyo izakutjengisa bona:

a. kunetlhogeko yokwakhiwa kweHlangano yokuQinisekisa ubuPhambili kwezeFundo nezokuThwasisa ekorweni efuna ukusebenza kiyo;
b. ukuthi inakho ekuqothele phambili emisebenzini yayo yokuqinisekisa ubuphambili kuthathelwa phezu kokuhlobana kwayo nekoro eboniwek nerhuluphelo yekoro leyo;
c. ayifuni ukuphinda imisebenzi namkha amahlangothi wemisebenzi yeHlangano yokuQinisekisa ubuPhambili kwezeFundo nezokuThwasisa eseyikhona, ngaphandle kwanobana ubuPhathimandla bukubona kufuneka ukuphindaphinda lokho;
d. inawo amandla wokwenza imisebenzi ephiwe yona ngubuPhathimandla;
e. ineentlabagelo ezaneleko zokusebenza zesikhathi ezabe ivunyelwe sona;
f. inehlelo lokwengamela ubuphambili elithinta kodwana lingagcini-

i. ngeenkambiso zokwengamela ubuphambili ezihlathulula ubuphambili obufuna ukufezwa yiHlangano yokuQinisekisa ubuPhambili kwezeFundo nezokuThwasisa;
ii. iinkambiso zokwengamela ubuphambili ezizakwenza bona iHlangano yokuQinisekisa ubuPhambili kwezeFundo nezokuThwasisa ikghone ukwenza iinkambiso ezihlathululiweko zayo zokwengamela ubuphambili; kanye

iii. neendlela zokubuyekeza eziqinisekisa bona iinkambiso kanye neenkolelo ezibekiweko zokwengamela ubuphambili ziyasebenza befuthi zihlala ziphumelela;

g. umsebenzi wangaphandle wokuqinisekisa ubuphambili uhlukile befuthi awusimelelanga emsebenzini wokubonelela ngezefundo nezokuthwasisa;
h. malungana nomsebenzi wokuqinisekisa ubuphambili, inokujanyelelw kwesitjhaba emkhakheni wokwenziwa kweenqunto, ukujanyelelwa okuzakuqinisekisa ukuziphendulela esitjhabeni nokusebenza ngokungafihli; nokuthi
i. imisebenzi yayo izakuphumelelisa iinrhuluphelo zesiSeko sesiTjhaba sezokuFaneleka.

(3) Ihlangano efuna ukuvunyelwa njengeHlangano yokuQinisekisa ubuPhambili kwezeFundo nezokuThwasisa izakwamukela ngokutlola phasi -

a. ilungelo lobuPhathimandla ukuhlolisisa ngesinye nesinye isikhathi imisebenzi yeHlangano yokuQinisekisa ubuPhambili kwezeFundo nezokuThwasisa, bubuyekeze neenkolelo neenkambiso zayo zokwengamela ukuqinisekisa ubuphambili;
b. ilungelo lobuPhathimandla ukubonelela ngokulayejwa ngeendaba eziphathelene nomsebenzi weHlangano yokuQinisekisa ubuPhambili kwezeFundo nezokuThwasisa; kanye
c. nelungelo lamalungu weHlangano yokuQinisekisa ubuPhambili kwezeFundo nezokuThwasisa ukubonana ngokunqophile nobuPhathimandla ngeendaba ezithinta ukuphumelela kweHlangano yokuQinisekisa ubuPhambili kwezeFundo nezokuThwasisa: Ikani sekwenziwe

amagadango azwakalako wokulungisa iindaba lezo emkhakheni weHlangano yokuQinisekisa ubuPhambili kwezeFundo nezokuThwasisa.

Isitifikeyiti sokuvunyelwa

4. (1) Enye nenye iHlangano yokuQinisekisa ubuPhambili kwezeFundo nezokuThwasisa izakuthi ekuvunyelweni kwayo iphiwe isitifikeyiti sokuvunyelwa ngubuPhathimandla.

(2) Isitifikeyiti sokuvunyelwa sizakukhombisa amabanga athile nokufunekako enzelwe ukuvunyelwa lokho: Ikani amabanga lawo nokufaneleka azakugcina kilokho okuqothelwe khulu yiHlangano yokuQinisekisa ubuPhambili kwezeFundo nezokuThwasisa, ngaphandle kwanobana
ukululelwa ukuvunyelwa kwenziwe ngokutjho komthetjhwana wesi-5.

(3) Enye nenye iHlangano yokuQinisekisa ubuPhambili kwezeFundo nezokuThwasisa izakuthi enyangeni yokuthoma yekhalenda yonyaka wesithathu wokuvunyelwa nanjalo ngemva kweminyaka emithathu, ithumele umbiko ebuPhathimandleni itjho amabanga wokuthi kubayini
ukuvunyelwa lokho kufanele kuhlale kukhona, ikhombise nemiphumela eyenziwe yiHlangano yokuQinisekisa ubuPhambili kwezeFundo nezokuThwasisa eminyakeni emibili edlulileko.

Ukululwa kokuvunyelwa

5. (1) IHlangano yokuQinisekisa ubuPhambili kwezeFundo nezokuThwasisa efuna ukululelwa ukuvunyelwa bona kufake namabanga namkha ukufaneleka okungacalisiswangwa ngubuPhathimandla hlangana nalokho ekuqotheleko, izakwenza isibawo salokho ebuPhathimandleni ikhombise
ukungakghona kwayo ukufeza iindlela zokuthola ukuvunyelwa lokho ngokomthetjhwana wesi-3 (1) nowesi-(2).

(2) Ngemva kokuvunyelwa ukulula lokho isitifikeyitii sokuvunyelwa sizakuvunyelwa sizakuqiniswa ngokufaneleko.

Ukusulwa kokuvunyelwa

6. Ukuvunyelwa kweHlangano yokuQinisekisa ubuPhambili kwezeFundo nezokuThwasisa kungasulwa nakwenzeka bona, ngombono wobuPhathimandla iyabhalelwa ngukwenza umsebenzi wayo ngokwanelisako.

Ubulungu beeNhlangano zokuQinisekisa ubuPhambili kwezeFundo nezokuThwasisa

7. Amalungu wehlangano yokuQinisekisa ubuPhambili kwezeFundo nezokuThwasisa azakuba ngamalungu wehlangano namkha wesiqhemu seenhlangano ezivunyelwe njengeHlangano yokuQinisekisa ubuPhambili kwezeFundo nezokuThwasisa akhethelwe ukube sehlanganweni leyo
yihlangano namakha yisiqhemu seenhlangano ezihlangabeza iimfuneko zomthetjhwana wesi-3 (2).

Ukuliswa kweenkhundla ngamalungu weHlangano yokuQinisekisa ubuPhambili kwezeFundo nezokuThwasisa

8. UMphathisihlao namkha elinye nelinye ilungu leHlangano yokuQinisekisa ubuPhambili kwezeFundo nezokuThwasisa obalwe emthethweni we-7 uzakulisa isikhundla sakhe nange -

a. ilifa lakhe lidliwa namkha azinikelela kilabo abakolodako
b. avalelwa njengomuntu ogula engqondweni ngokutjho komunye nomunye umthetho
c. nakangatshwilwa yimihlangano emithathu ngokulandelana yeHlangano yokuQinisekisa ubuPhambili kwezeFundo ngaphandle kwemvume yeHlangano yokuQinisekisa ubuPhambili kwezeFundo nezokuThwasisa;
d. nakathokoza ngokwenza isaziso esitloliwe esiye eHlanganweni yokuQinisekisa ubuPhambili kwezeFundo nezokuthwasisa
e. nakazakuthi ekukhambeni kwesikhathi sokuphatha kwakhe, atholwe amlandu ngomlandu bese ugwetjelwa ijele angabi nehlawulo; namkha
f. ngokombono weHlangano yokuQinisekisa ubuPhambili kwezeFundo nezokuThwasisa uyabhalelwa ngukwenza umsebenzi wakhe.

Imisebenzi yeenHlangano zokuQinisekisa ubuPhambili kwezeFundo nezokuThwasisa

9. (1) IHlangano yokuQinisekisa ubuPhambili kwezeFundo nezokuThwasisa:

a. izakuvumela ababoneleli abayakhako bamabanga athila namkha ukufaneleka, abatloliswe nesiSeko sesiTjhaba sezokuFaneleka;
b. iphuhlise ukulingana hlangana nababoneleli abayakhako;
c. itjhejisise isizo elenziwa ngababoneleli abayakhako;
d. ihlolisise ukuhlunga nokufezakalisa ukulungisa hlangana nababonelel abayakhako;
e. itlolise abahlungu abayakhako bamabanga athile atlolisiwe nokufaneleka malungana neendlela ezibekelwe irhuluphelo leyo;
f. bathwale indiba yokutloliswa kwabafundi abayakhako;
g. isebenzisane nehlangano namkha iinhlangano ezifaneleko ezibekelwe ukulungisa kizo zoke iinHlangano zokuQinisekisa ubuPhambili kwezeFundo nezokuthwasisa kubalwa, kodwana kungagcini, ukulungiswa kokuqinisekisa ubuphambili emabangeni athile namkha

ekufanelekeni okuthile ekuvunyelwe ihlangano yinye namkha ezimbalwa zokuQinisekisa ubuPhambili kwezeFundo nezokuThwasisa;
h. iphakamise amabanga amatjha namkha ukufaneleka okutjho okufanele kucalisiswe, yiinHlangano zesiTjhaba zamaBanga, namkha ukusekwa butjha kwamabanga akhona namkha ukufaneleka okukhona kucalisiswe yiinHlangano zamaBanga zesiTjhaba
i. ukuba nomthombo wemibiko ovunyelwa ngubuPhathimandla
j. ukuthumela imibiko ebuPhathimandleni njengokutjho kweemfuneko zobuPhathimandla; kanye
k. nokwenza eminye imisebenzi engayiphiwa ngubuPhathimandla ekukhambeni kwesikhathi nesikhathi.

(2) Ekwenzeni imisebenzi yayo iHlangano yokuQinisekisa ubuPhambili kwezeFundo nezokuthwasisa -

a. izakubambelena emithetjhwaneni wesi-2 kufikela kowe-12 wemiThetjhwana yeenHlangano zesiTjhaba zamaBanga (R452 yamhlaka 28 kuMatjhi 1998, iPhephabhugu loMbuso Le-18787);
b. ingathumezela misebenzi ethile ebalwe emthetjhwaneni woku (1) komunye obonelelako oyibumbako namkha kwenye ihlangano ngemvume yantange yokuvunyelwa ngubuPhathimandla, kodwana ayifanelanga ithumezele ukuziphendulela kwayo ebuPhathimandleni; befuthi
c. nayibekwe ngaphasi komunye uMthetho wePalamente, ukuphatha ihlelo elivangwe kanye lababoneleli bezokufaneleka kweenhlobohlobo izakuthumezela umsebenzi wokutlolisa abahlungi abayakhako, ababalwe emthetjhwaneni woku (1) (e), kwabayibonelelako nakhiba

ihlelo labo lokwengamela ubuphambili lifaka okutjhejisiswa komsebenzi lona kwaziswe nobuPhathimandla beSewula Afrika bezokuFaneleka.

ISAHLUKO SESI-3

IMITHETHO YEKAMBISO NOKUSIZA NGEEMALI IMISEBENZI YEENHLANGANO EZIQINISEKISA UBUPHAMBILI KWEZEFUNDO NEZOKUTHWASISA

Ukusiza ngeemali imisebenzi yeenHlangno zokuQinisekisa ubuPhambili kwezeFundo nezokuThwasisa

10. (1) IHlangano yokuQinisekisa ubuPhambili kwezeFundo nezokuThwasisa efuna ukwenza isivumelwano nobuPhathimandla malungana nemisebenzi efanele ivezwe namkha iliswe ngaphasi kwamandla ephiwe iHlangano yokuQinisekisa ubuPhambili kwezeFundo nezokuThwasisa
ngubuPhathimandla izakuletha ihlelo lokusebenza elitjengisa iinrhuluphelo ezifanele zifezwe esikhathini esibuyekezwako esivame ukuba yiminyaka emithathu, nelizakuba nesabelo seemali.

(2) Ihlelo lomsebenzi elibalwe emthetjhwaneni woku-(1) lizakukhombisa imisebenzi ephakanyisiwe efanele ivezwe namkha iliswe kanye nomphumela weemphakamise lezo ekufezeni iinrhuluphelo zesiSeko sesiTjhaba sezokuFaneleka kukhulunywa khulu ngokuphuhlisa
ukufinyeleleka, nokunyakaza, kanye netlha ekwezefundo, zokuthwasisa nakwezamabizelo wemisebenzi.

Imithetho yekambiso

11. Enye nenye ihlangano yokuQinisekisa ubuPhambili kwezeFundo nezokuThwasisa, nayisebenza njalo, izakulawulwa yimithetho yayo yekambiso ezakukhambelana neeNdlela zokuLayeja ezimumethwe esiNgezelelweni semiThetjhwana lena.

ISAHLUKO SESI-4

ABABONELELI BEZEFUNDO NEZOKUTHWASISA

Ukuvunyelwa kwababoneleli

12. IHlangano yokuQinisekisa ubuPhambili kwezeFundo nezokuThwasisa ingathi ekwenziweni kwesibawo ivumele ihlangano yokubonelela ehlangabeza iindlela ezibalwe emthetjhwaneni we-13.

Iindlela zokuvunyelwa kwababoneleli

13. Ihlangano ingavunyelwa njengomboneleli yiHlangano yokuQinisekisa ubuPhambili kwezeFundo nezokuThwasisa nakhiba ekuqotheleko kukhambelana nokuqothelwe ngumboneleli: Ikani ihlangano efuna ukuvunyelwa:

a. itloliswe njengomboneleli malungana nomthetho osebenza esikhathini leso sokwenza isibawo sokuvunyelwa
b. inehlelo lokwengamela ubuphambili elifaka, kodwana lingagcini

i. ngeenkambiso zokwengamela ubuphambili ezihlathulula lokho okubingwe ngumboneleli ukukufeza;
ii. iinkambiso zokwengamela ubuphambili ezenza umboneleli azisebenzise iinkolelo ezihlathululiwe zokwengamela ubuphambili; namkha;

iii. ukubuyekeza iindlela eziqinisekisa bona iinkolelo neenkambiso zokwengamela ubuphambili ezibekiweko zisetjenziswe befuthi zihlale ziphumelela;

c. ikghona ukuphuhlisa, yenze ibe ihlolisise amahlelo wokufunda agcina ngathile atlolisiweko amabanga namkha ukufaneleka;
d. ibe -

i. neentlabagelo ezifunekako zeemali, zokuphatha nezokwenza
ii. iinkambiso kanye nokwenziwako ekukhetheni iinsebenzi, ukuzincoma nokuzithuthukisa

iii. iinkambiso kanye nokwenziwako kokwamukelwa kwabafundi, amahlelo wokubalayeja nokubasekela;
iv. iinkambiso nokwenziwako kwezokwengamela kwamahlangothi angaphandle asebenzako;
v. iinkambiso nokwenziwako ekwengameleni ezokuhlunga;

vi. iindlela ezifaneleko zokubika; kanye
vii. vii. nokukghona ukufeza imiphumela efanele, kusetjenziswa iintlabagelo ezikhona neendlela ezithwathwa yiHlangano yokuQinisekisa ubuPhambili kwezeFundo nezokuThwasisa njengezifunekako ukuphuhlisa, ukwenza kanye nokuhlunga amahlelo wokufunda

agcina ngathile atlolisiweko amabanga namkha ukufaneleka abalwe endimeni ka (c); kanye

e. nokuthi zangekhe iphiwe ukuvunyelwa namkha yenze isibawo sokuvunyelwa kwenye iHlangano yokuQinisekisa ubuPhambili kwezeFundo nezokuThwasiswa ebalwe emthetjhwaneni wesi-2.

Isitifikeyiti sokuvunyelwa njengomboneleli

14. (1) Omunye nomunye umboneleli otlolisiwe uzakuthi ekuvunyelweni kwakhe aphiwe isitifikeyiti sokuvunyelwa ngefaneleko iHlangano yokuQinisekisa ubuPhambili kwezeFundo nezokuThwasisa, isitifikeyiti esizakuvunywa ngubuPhathimandla nesizakutjho bona:

a. ingumboneleli oyihlangothi lefaneleko iHlangano yokuQinisekisa ubuPhambili kwezeFundo nezokuThwasisa; befuthi
b. namabanga namkha ukufaneleka aphiwe ukuvunyelwa.

(2) Omunye nomunye umboneleli otlolisiweko uzakuthi enyangeni yokuthoma yekhalenda yonyaka wesihlanu wokuvunyelwa ngemva kwalokho, athumele ubiko kwefaneleko iHlangano yokuQinisekisa ubuPhambili kwezeFundo nezokuThwasisa abeke izizathu zokuthi kubayini
ukuvunyelwa lokho kufanele kuhlale kukhona, akhombisa nemiphumela efezwe ekukhambeni kweminyaka emine edlulile.

Ukululwa kokuvunyelwa kwababoneleli

15. (1) Umboneleli ovunyelweko ofuna ukululelwa ukuvunyelwa kwakhe kufake namabanga namkha ukufaneleka okungazange kucalisiswe yiHlangano yokuQinisekisa ubuPhambili kwezeFundo nezokuThwasisa ekuthole kikho ukuvunyelwa kilokho ekuqotheleko, izakuthumela isibawo
salokho eHlanganweni yokuQinisekisa ubuPhambili kwezeFundo nezokuThwasisa ethole kiyo ukuvunyelwa, akhombise ukukghona kwakhe ukufeza iindlela zokululelwa ukuvunyelwa lokho.

(2) IHlangano yokuQinisekisa ubuPhambili kwezeFundo nezokuThwasisa avunyelwe ngiyo umboneleli lowo, izakuthi ngemva kokubonisana nobuPhathimandla, ilungiselele ukululwa kokuvunyelwa lokho njengoba kufuneka ngayo iHlangano yokuQinisekisa ubuPhambili
kwezeFundo nezokuThwasisa yokuqothelweko kwamabanga namkha ukufaneleka okwenziwa: ikani -

a. iindlela zokuvunyelwa ezibalwe emthetjhwaneni we-13 (1) zifeziwe;
b. abahlungi abatloliswe eHlanganweni yokuQinisekisa ubuPhambili kwezeFundo nezokuThwasisa behlangano evumele umboneleli bahlunga amabanga namkha ukufaneleka okutlolisiwe okwenzelwa isibawo sokululelwa; namkha
c. abahlungi abatloliswe eHlanganweni yokuQinisekisa ubuPhambili kwezeFundo nezokuthwasisa yokuqothelweko kwamabanga namkha ukufaneleka okwenzelwa isibawo, bakwenza ukuhlunga lokho.

(3) UbuPhathimandla, bubonisene neHlangano yokuQinisekisa ubuPhambili kwezeFundo nezokuThwasisa yalokho okuqothelwe phambili ebalwe emthetjhwaneni wesi-(2) buqinisekise bona iindlela zokuvumela ezibalwe emthetjhwaneni we-13 zamabanga athile nokufaneleka,
zifeziwe.

(4) IHlangano yokuQinisekisa ubuPhambili kwezeFundo nezokuThwasisa avunyelwe ngiyo umboneleli owenza isibawo sokululelwa ukuvunyelwa izakuhlala iyiHlangano yokuQinisekisa ubuPhambili kwezeFundo nezokuthwasisa yokuqothelwe phambili yomboneleli lowo
ngemva kokulula ukuvunyelwa.

(5) Ekutholeni ukululelwa ukuvunyelwa, isitifikeyiti sokuvunyelwa sizakuvunyelwa njengoba kusitjho umthetjhwana we-14 (1) (b).

Ukuvunyelwa kwesikhatjhana kwababoneleli

16. (1) Nakwenzeka bona iHlangano yokuqinisekisa ubuPhambili kwezeFundo nezokuThwasisa ekwenziwe kiyo isibawo sokuvunyelwa, inombono wobanyana umboneleli otlolisiweko namkha umboneleli ofuna ukutloliswa kwesikhatjhana akazihlangabezi zoke iindlela zokuvunyelwa,
iHlangano yokuQinisekisa ubuPhambili kwezeFundo nezokuThwasisa leyo ingapha umboneleli lowo ukuvunyelwa kwesikhatjhana kwesikhathi esithile esingadluli iminyaka emibili lapho azakungena ehlelweni lokuthuthukisa elivunyelwe yiHlangano yokuQinisekisa ubuPhambili
kwezeFundo elenzelwe ukuthi akghone ukuhlangabeza iindlela ezifuneka ekuvunyelweni: Ikani, ngokombono weHlangano yokuQinisekisa ubuPhambili kwezeFundo nezokuThwasisa, iindingo zomfundi zizabe zivikelekile ekusetjenzisweni kwehlelo lokuthuthukisa.

(2) Omunye nomunye umboneleli, ekuvunyelweni isikhatjhana, uzakuphiwa isitifikeyiti sokuvunyelwa isikhatjhana ngefaneleko iHlangano yokuQinisekisa ubuPhambili kwezeFundo nezokuThwasisa, isitifikeyiti esizakuvunyelwa ngubuPhathimandla, nesizakutjho bona:

a. ngumboneleli oyilungu ovunyelwe ngefaneleko iHlangano yokuQinisekisa ubuPhambili kwezeFundo nezokuThwasisa;
b. amabanga namkha ukufaneleka enzelwe ukuvunyelwa kwesikhatjhana; kanye
c. namalanga ekuzakuthoma ngawo ukusebenza ukuvunyelwa lokho kwesikhatjhana nokuphela kwakhona.

Ukusulwa kokuvunyelwa kwababoneleli

17. (1) Ukuvunyelwa komboneleli kungasulwa nakwenzeka bona, ngombono weHlangano yokuQinisekisa ubuPhambili kwezeFundo nezokuThwasisa emvumeleko, kwavunywa nangubuPhathimandla, uyabhalelwa ngukwenza umsebenzi wakhe ngendlela eyanelisako.

(2) Umboneleli angabawa bona ukuvunyelwa kwakhe kwathile amabanga nokufaneleka kusulwe.

ISAHLUKO SESI-5

IINHLANGANO EZILUNGISAKO

Ukukhethwa kweenhlangano ezilungisako

18. Nabungabona kufanelekile ubuPhathimandla, bungakhetha ihlangano yokulungisa: Ikani

a. ihlangabeza ezinye iindlela ezifaneleko zeHlangano yokuBeka amaBanga eziphakanyiswe eHlanganweni yesiTjhaba yamaBanga ngokutjho komthetjhwana wama-24 (1) wemiThetjhwana yeenHlangano zesiTjhaba zamaBanga, 1998 (R.452 wamhlaka 28 kuMatjhi 1998,
iPhephabhugu loMbuso Le-18787), ivunyelwa ngubuPhathimandla;

b. ingenza umsebenzi wokulungisa ngendlela eqinisekisa bona ukuhlungwa kwemiphumela ehlathululwe emabangeni nekufanelekene kunokulunga, kuyasebenza befuthi kuyathembeka; nokuthi
c. inokujanyelelwa kwesitjhaba emkhakheni wokwenza iinqunto, ukujanyelelwa okukhombisa amagugu walabo ababuyelelwako nabathinteke ngokunqophileko emisebenzini yehlangano elungasako leyo.

Iincwadi zokukhethwa kweenhlangano zokulungisa

19. (1) UbuPhathimandla bungabeka ihlangano namkha iinhlangano zokulungisa isikhathi esithile nokwamabanga namkha ukufaneleka ebubona bufuneka ekuqinisekiseni ukwenziwa kwemisebenzi yokulungisa.

(2) UbuPhathimandla buzakupha enye nenye ihlangano yokulungisa ekhethwe ngibo incwadi yokukhethwa ebala ilanga kanye nesikhathi sokusebenza kanye namabanga namkha ukufaneleka afanele alungiswe ngiyo.

Imisebenzi yeenhlangano zokulungisa

20. Iinhlangano zokulungisa -

a. zizakucalisisa ukuthi kghani iinqunto ezimalungana namabanga athile namkha ukufaneleka ezenziwe yihlangano yinye namkha ezimbalwa zokuQinisekisa ubuPhambili kwezeFundo nezokuThwasisa zilungile, ziyasebenza befuthi zithembekile na ngemiphumela ebalwe
emabangeni nekufunalekeni kwakhona.

b. zenze iimphakamiso ebuPhathimandleni malungana -

i. nokuthuthukisa okufunekako ekusebenzeni kweHlangano yokuQinisekisa ubuPhambili kwezeFundo nezokuThwasisa;
ii. ukuvunyelwa kweHlangano yokuQinisekisa ubuPhambili kwezeFundo nezokuThwasisa;

iii. ukutjhugululwa kwamabanga namkha ukufaneleka kucalisiswe yiinHlangano zesiTjhaba zamaBanga; kanye
iv. nezinye izinto ezingabekwa ngubuPhathimandla ukukhamba ukukhamba kwesikhathi nesikhathi; kanye

c. nokwenza eminye imisebenzi yokulungisa engabekwa ngibo ubuPhathimandla ukukhamba kwesikhathi nesikhathi.

Ukucinywa kokukhethwa kweenhlangano ezilungisako

21. (1) Ukukhethwa kwehlangano elungisako kuzakuphela ngesikhathi nangelanga elibalwe encwadi yokukhethwa, ngaphandle kwanobana kutjhiwo ngendlela indlela ngokutlolwe ngubuPhathimandla.

(2) Ukukhethwa kwehlangano yokulungisa kungaliswa nakwenzeka, ngokombono wefaneleko iHlangano yokuBeka amaBanga namkha iHlangano yesiTjhaba amaBanga, kuvuma nobuPhathimandla, iyabhalelwa ukwenza umsebenzi wayo ngokwanelisako.

ISAHLUKO SESI-6

IINHLANGANO ZABAFUNDELE UMSEBENZI NEENHLANGANO ZOKUHLAHLUBAKO

Ukufakwa kweenhlangano zabafundele umsebenzi neenhlangano zeenhlahlubo ekubekweni kwamabanga, ukuqinisekisa ubunjalo kanye nokulungisa

22. Iinhlangano zabafundele umsebenzi neenhlangano zeenhlahlubo zingabawa-

a. ukwaziwa njengamalungu weHlangano yokuBeka amaBanga njengoba kutjhiwo emthetjhwaweni wama-20 namkha wama-22 (1) wemiTjhwana weenHlangano zesiTjhaba zamaBanga, 1998 (R.452 yamhlaka 28 kuMatjhi 1998, iPhephabhugu loMbuso Le-18787);
b. ukuvunyelwa yiHlangano yokuQinisekisa ubuPhambili kwezeFundo nezokuThwasisa okubalwe emthetjhwaneni wesi-2; kanye
c. nokukhethwa njengehlangano yokulungisa ebalwe ngumthetho we-18.

ISAHLUKO SE-7

OKHUNYE OKUBONELELWEKO

Ikambiso yokuphikisa

23. (1) Ihlangano efuna ukuphikisa isiqunto sehlangano ebalwe emthetjhwaneni wesi-2 nowe-12 izakwenza isibawo esitlolelwe ubuPhathimandla malungana nalokho iveze namabanga wokuphikisa kwayo phakathi kweenyanga ezintathu zekhalenda ngemva kokwenziwa kwesiqunto leso.

(2) Nakungenzeka bona ubuPhathimandla bukuvume ukuphikisa lokho kwesiqunto sehlangano ebalwe emthetjhwaneni wesi-2 nowe-12, ihlangano leyo-

a. izasitjhugulula ngokufaneleko isiqunto leso;
b. ibike itjhugululo leyo kiyo yoke imitlolo efaneleko lapho isiqunto sokuthoma sibikwe khona;
c. yenze zoke iintjhuguluko ezifunekako emitlolweni yoke efaneleko; ibe 
d. ikhiphe ubunjalo obubuyekeziweko bemitlolo yoke efaneleko.

Isihloko esifitjhani

24. ImiThetjhwana lena izakubizwa ngokuthi yimiThetjhwana yeenHlangano zokuQinisekisa ubuPhambili kwezeFundo nezokuThwasisa, ka-1998.

ISINGEZELELO

IINDLELA ZOKULAYEJA ZEMITHETHO YEKAMBISO YEENHLANGANO ZOKUQINISEKISA UBUPHAMBILI KWEZEFUNDO NEZOKUTHWASISA

IINHLATHULULO

1. Eendleleni zokulayeja lezi, ngaphandle kwanobana umqondo utjho okhunye -

"uMphathisihlalo" utjho uMphathisihlalo weHlangano yokuQinisekisa ubuPhambili kwezeFundo nezokuThwasisa.

"iKomiti" itjho enye nenye ikomiti yeHlangano yokuQinisekisa ubuPhambili kwezeFundo nezokuThwasisa;

"iKomiti ePhetheko" itjho ikomiti ebekelwe ukwenza imisebenzi ethile ebekwe egameni leHlangano yokuQinisekisa ubuPhambili kwezeFundo nezokuThwasisa;

"ilungu" litjho ilungu leHlangano yokuQinisekisa ubuPhambili kwezeFundo nezokuThwasisa;

"isiQunto" sitjho isiqunto seHlangano yokuQinisekisa ubuPhambili kwezeFundo nezokuThwasisa;

"uNobhala" utjho ilungu leHlangano yokuQinisekisa ubuPhambili kwezeFundo nezokuThwasisa okhethelwe irhuluphelo lena.

AMALUNGU WEHLANGANO YOKUQINISEKISA UBUPHAMBILI KWEZEFUNDO NEZOKUTHWASISA

2. IHlangano yokuQinisekisa ubuPhambili kwezeFundo nezokuThwasisa, ukwenzela irhuluphelo yomsebenzi wokuqinisekisa ubuphambili, izakuba noMphathisihlalo, iSekela loMphathisihlalo, uNobhala kanye namanye amalungu akhethwe ngubuPhathimandla, kusiya ngefuneko yokuthi
uMphathisihlalo uzakukhethwa ntange ngamalungu weHlangano yokuQinisekisa ubuPhambili kwezeFundo nezokuThwasisa, hlangana namalungu wayo namkha avela kwenye indawo.

IIMPHATHISWA EZIPHETHEKO

3. Umphathisihlalao weHlangano yokuQinisekisa ubuPhambili kwezeFundo nezokuThwasisa uzakwengamela emihlanganweni yeHlangano yokuqinisekisa ubuPhambili kwezeFundo nezokuThwasisa. Nakhiba uMphathisihlalo akekho komunye umhlangano iSekela loMphathisihlalo
lizakwengamela. Nabangekho bobabili, amalungu akhona angakhetha omunye hlangana nawo abe ngumphathisihlalo emhlanganweni lowo.

IMIHLANGANO YEHLANGANO YOKUQINISEKISA UBUPHAMBILI KWEZEFUNDO NEZOKUTHWASISA

4. Ihlangano yokuQinisekisa ubuPhambili kwezeFundo nezokuThwasisa izakuhlangana eendaweni nangeenkhathi ezibekwe yisiQunto isikhathi nesikhathi.
5. Imihlangano engavamanga ingamenywa ngokuthnada koMphathisihlalo namkha ngemva kwesibawo esisekelweko samalungu angasingaphasi kwesiquntu sokuthathu lapho umhlangano uzakubanjelwa ngesikhathi nasendaweni ebekwe nguNobhala, msinyana ngokunokwenzeka ngemva

kokuthola isibawo leso.
6. UMphathisihlalo, ngemva kokubonisana neKomiti ePhetheko, uzakuba nelungelo lokutshwilisa omunye nomunye umhlangano weHlangano yokuQinisekisa ubuPhambili kwezeFundo nezokuThwasisa nakhiba izinto ezisehlelweni lomhlangano ezizokurerwa zibonakala zingawufanelanga

umhlangano onjalo, ikani amalungu azakwaziswa ngokutshwiliswa lokho, okunganani, iveke ngaphambi kwelanga lokuhlangana kweHlangano yokuQinisa ubuPhambili kwezeFundo nezokuThwasisa, nangombandela wokuthi imihlangano angeze yatshwiliswa namkha yaliswa
ngesibanga sezehlakalo namkha izinto ezingaphezu kwamandla weHlangano yokuQinisekisa ubuPhambili kwezeFundo nezokuThwasisa ngaphandle kwanobana iinquntu ezimbili kwezintathu zamalungu zikuvumela lokho.

7. Omunye nomunye umuntu ofanele abekhona emhlanganweni lowo ukuze kuphetheke iinrhuluphelo zawo angamenywa yiHlangano yokuQinisekisa ubuPhambili kwezeFundo nezokuThwasisa bona abekhona emhlanganweni omunye nomunye weHlangano yokuQinisekisa ubuPhambili
kwezeFundo nezokuThwasisa.

8. Yoke imitlolo ethunyelwa emalungwini izakubekeka ngendlela efanele isikhundla nobunjalo bokumumethweko, ngokuzwana bona kuphezu kwamalungu woke ukuqinisekisa bona imitlolo leyo isetjenzwa ngokubekeka lokho.

ISAZISO SEMIHLANGANO

9. Isaziso somunye nomunye umhlangano weHlangano yokuQinisekisa ubuPhambili kwezeFundo nezokuthwasisa esizakukhambisana nehlelo leendaba ezizokurerwa lapho, sizakuthunyelwa nguNobhala kwelinye nelinye ilungu namkha emntwini ofanele abekhona, amalanga ayi-14
ngaphambi kwelanga elibekelwe umhlangano, ekhelini elitloliswe kuNobhala. Ikani endabeni yomhlangano ongavamanga kube yisimemo samsinyana esitlolwe ngendlela equntwe nguMphathisihlalo, kodwana, singabi ngaphasi kwamalanga amathathu, singenziwa.

10. Ukungatholi isaziso sanoma ngiwuphi umhlangano, esithunyelwe kuhle ekhelini elifanele elitlolisiwe lelungu elinye nelinye, angeze kwaphazamisa namkha kwenze ukuqhubeka komhlangano kungasasebenzi.

INCWADI YABEZILEKO

11. Elinye nelinye ilungu elikhona emhlanganweni weHlangano yokuQinisekisa ubuPhambili kwezefundo nezokuThwasisa uzakutlikitla incwadi yabezileko ezakubakhona ukwenzela lokho.

IMBALO EFUNEKAKO

12. Isiquntu sinye samalungu, kungabalwa uMphathisihlalo, sizakwenza imbalo efunekako emihlanganweni yoke ejayelekileko yeHlangano yokuQinisekisa ubuPhambili kwezeFundo nezokuThwasisa. Emihlanganweni engajayelekanga isiquntu sokuthathu samalungu weHlangano
yokuQinisekisa ubuPhambili kwezeFundo nezokuThwasisa, kungabalwa uMphathisihlalo, sizakuba yimbalo efunekako

13. Nakwenzeka imbalo yamalungu akhona esikhathini nasendaweni ebekelwe umhlangano inganeli ukwenza imbalo efunekako, umhlangano lowo uzakuragela phambili ngombandela wokuthi soke isiqunto esenziwe emhlanganweni lowo sizakuthathwa njengesisalungiswako befuthi
sizakuthunyelwa eHlanganweni yokuQinisekisa ubuPhambili kwezeFundo nezokuThwasisa ukuthi sirerwe godu kuvezwe nemibono anduba sivunyelwe.

IMIBIKO EMENYEZELWAKO

14. Lapho kufuneka bona kumenyezelwe imibiko malungana nezinto eziphathelene nemisebenzi nemihlangano yeHlangano yokuQinisekisa ubuPhambili kwezeFundo nezokuThwasisa, izakumenyezelwa nguMphathisihlalo weHlangano yokuQinisekisa ubuPhambili kwezeFundo
nezokuThwasisa, abonisene noMphathisihlalo wobuPhathimandla

OKUKHULUNYWE EMHLANGANWENI

15. Okukhulunywe komunye nomunye umhlangano kuzakutlolwa bese kuthunyelwa emhlanganweni olandelako ukuyothola ukuvunyelwa. Unobhala uzakuthumela okukhulunywe emhlanganweni emalungwini ngesikhathi awathumela isaziso sokumema umhlangano olandelako.
16. Okukhulunyiweko angeze kwaba yilizwi ngelizwi lokukhulunywe emhlanganweni, kodwana kuzakuba yisirhunyezo esitloliweko sokwenzeka lapho, iinQunto nezenzo ezifunekako, ngokukhumbula bona elinye nelinye ilungu lizakuba nelungelo lokubawa bona umbono walo othile

uvezwe kokwakhulunywa lokho.

UKUPHIKISANA KWEHLANGANO YOKUQINISEKISA UBUPHAMBILI KWEZEFUNDO NEZOKUTHWASISA KANYE NOKUVOWUTA

17. Ekubanjweni komhlangano omunye nomunye weHlangano yokuqinisekisa ubuPhambili kwezeFundo nezokuThwasisa, imithetho ejayelekileko yokuphikisana izakusebenza.
18. Ukwenziwa kweenqunto kuzakuba ngokuzwana nombandela wokuthi lapho kungatholakali ukuzwana khona kuzakuvowutwa. Lapho ukuvowuta kubonakala kufuneka kuzakwenziwa ngokuphakamisa izandla ngaphandle kwanobana kukhombelwe ukuvowuta kwesiphiri okwenziwe

yilungu bese kusetjenziswa khona ukuvowuta ngesiphiri
19. Umphathisihlalo, nakuvowutwako, angeze aba nevowutu lokuzicabangela uzakuba nelokuvuna.
20. Nakangekho uMphathisihlalo, uMphathisihlalo osabambileko (kungaba yiSekela loMphathisihlalo namkha omunye) angeze aba nevowutu lokuvuna, kodwana uzakuba nelokuzicabangela.
21. Kuyafuneka elungwini leHlangano yokuQinisekisa ubuPhambili kwezeFundo nezokuThwasisa bona aveze ukungabuyelelwa kwakhe ngendaba ererwa yiHlangano yokuQinisekisa ubuPhambili kwezeFundo nezokuThwasisa abe athembise ukuzikhipha epikisanweni yakhona: Ikani ilungu

lelo lizakukhitjhwa nasekuthathwa isiqunto endabeni leyo yiHlangano yokuqinisekisa ubuPhambili kwezefundo nezokuthwasisa.
22. Ngaphandle kwanakubekwe ngenye indlela emithethweni lena, isiqunto senengi lamalungu akhona emhlanganweni weHlangano yokuQinisekisa ubuPhambili kwezeFundo nezokuThwasisa sizakuba yisiqunto seHlangano yokuQinisekisa ubuNjalo kwezeFundo nezokuThwasisa. Imibono

yabambalwa ingatlolwa phasi ngemva kwesibawo samalungu wakhona.
23. Nangaphezu kwemithetho ebonelelwe lapha, nakunendaba evelako hlangana nemihlangano ejayelekileko efuna isiqunto seHlangano yokuQinisekisa ubuPhambili kwezeFundo nezokuThwasisa, nengathi ngokombono kaMphathisihlalo, ifanele iliywe kuze kufike umhlangano olandelako

ojayelekileko weHlangano yokuQinisekisa ubuPhambili kwezeFundo nezokuThwasisa, uMphathisihlalo angavumela uNobhala ukuthumela ngeposo etlolisiwe namkha ngesithunywa kwelinye nelinye ilungu isaziso esikhombisa indaba leyo befuthi abawe ivowutu leposo ekungenziwa
ngalo isiqunto. Isaziso leso sizakutjho isikhathi sokwenza ivowutu leposo lelo, elingeze laba ngaphasi kwamalanga ayi-10 kusukela elangeni lokuthunyelwa kwesaziso. Isiqunto senengi lamalungu weHlangano yokuQinisekisa ubuPhambili kwezeFundo nezokuThwasisa sizakuthathwa
njengesiqunto seHlangano yokuQinisekisa ubuPhambili kwezeFundo nezokuThwasisa. Umphumela wokuvowuta ngendlela leyo uzakumenyezelwa emhlanganweni olandelako weHlangano yokuQinisekisa ubuPhambili kwezeFundo nezokuThwasisa

UKUBEKWA KWEKOMITI EPHETHEKO

24. iKomiti ePhetheko izakuba namalungu iyoke befuthi ibekwe ngiwo. Izakuba noMphathisihlalo namanye amalungu wembalo ethile ebekwe abe aphakanyiswa yiHlangano yokuQinisekisa ubuPhambili kwezeFundo nezokuThwasisa: Ikani -

a. iKomiti ePhetheko leyo, ukuya ngemilayo yeHlangano yokuQinisekisa ubuPhambili kwezeFundo nezokuThwasisa, izakwenza imisebenzi yeHlangano yokuQinisekisa ubuPhambili kwezeFundo nezokuThwasisa phakathi kwemihlangano: Ikani zoke iinqunto ezithethwe
eendabeni zekolelo zizakuba yilungelo leenHlangano zokuQinisekisa ubuPhambili kwezeFundo nezokuThwasisa;

b. uMphathisihlalo, namkha nakangekho uMphathisihlalo, lowo osabambe njengoMphathisihlalo okhethwe ngamalungu uzakwengamela yoke imihlangano yeKomiti ePhetheko.
c. uMphathisihlalo uzakubika ngemisebenzi yeKomiti ePhetheko komunye nomunye umhlangano ojayelekileko weHlangano yokuQinisekisa ubuPhambili kwezeFundo nezokuThwasisa; befuthi
d. imbalo efunekako yeKomiti ePhetheko izakuba noMphathisihlalo kanye nesiquntu samalungu wekomiti leyo.

UMSEBENZI KANOBHALA

25. Umsebenzi wokutlola okhambelana nokusebenza kweHlangano yokuQinisekisa ubuPhambili kwezeFundo nezokuThwasisa emisebenzini yayo, izakwenziwa, kuye ngemilayo kaMphathisihlalo weHlangano yokuQinisekisa ubuPhambili kwezeFundo nezokuThwasisa, ngunobhala.
26. Umsebenzi kanobhala ngukusiza iHlangano yokuQinisekisa ubuPhambili kwezeFundo nezokuThwasisa -

a. ngokwenza imisebenzi yobunobhala;
b. ukulayeja ngezokuphatha;
c. isizo lezokuphatha ngepumelelo;
d. ukusiza emahlelweni wezokuphatha: kanye
e. nokwenza eminye imisebenzi engabekwa yiHlangano yokuQinisekisa ubuPhambili kwezeFundo nezokuThwasisa isikhathi nesikhathi.

UKUTJHUGULULWA KWEMITHETHO

27. Imithetho lena ingangezelelwa namkha itjhugululwe komunye nomunye umhlangano weHlangano yokuQinisekisa ubuPhambili kwezeFundo nezokuThwasisa, ibonisene nobuPhathimandla, ngenengi elivelako lamalungu akhona, ikani itjhugululo yakhona iyihlangothi lendaba ethile
esehlelweni leendaba ezizokurerwa, enomtlolo owathunyelwa emalungwini nehlelo lomhlangano, nangombandela wokuthi kungabi ngamalungu angaphasi kwesiquntu akhona emhlanganweni lowo

UKUBUYEKEZA IINQUNTO ZEHLANGANO YOKUQINISEKISA UBUPHAMBILI KWEZEFUNDO NEZOKUTHWASISA

28. Esinye nesinye isiqunto esenziwe emhlanganweni weHlangano yokuQinisekisa ubuPhambili kwezeFundo nezokuThwasisa sifanele siphiwe inomboro ehlkuileko yeenqunto zeHlangano yokuQinisekisa ubuPhambili kwezeFundo nezokuThwasisa. Ilungu elifuna kube nesiqunto
esibuyekezwako lifanele lenze isaziso esitloliwe sesidingo lesi siphethe izizathu ezipheleleko zokufuneka kokubuyekezwa lokho, kunobhala amalanga ayi-14, okunganani, phambi komhlangano weHlangano yokuqinisekisa ubuPhambili kwezeFundo nezokuThwasisa. Nakwenzeka bona
iHlangano yokuQinisekisa ubuPhambili kwezeFundo nezokuThwasisa itjhugulule isiqunto, itjhuguluko leyo ifanele ibikwe kokukhulunywe emhlanganweni, kwenziwe neentjhugululo kilokho okutloliweko bese kukhitjhwa nemitlolo ebuyekeziweko.


